
1.0 GWYBODAETH GEFNDIROL 

 

1.1 Yn unol ag Adran 5 o’r Ddeddf Trwyddedu 2003, mae angen i bob awdurdod 

Trwyddedu, cyhoeddi datganiad o bolisi Trwyddedu pob 5 mlynedd.   Mae’r cyfnod 5 

mlynedd yn dod i ben 6 Ionawr 2016.  Mae rhaid i’r Cyngor fod wedi penderfynu a 

chyhoeddi ei bolisi newydd erbyn y dyddiad hwn 

     

1.2 Yn cyfarfod y Pwyllgor Trwyddedu Canolog blaenorol ar 3 Tachwedd 2015, 

penderfynwyd cymeradwyo'r Datganiad o Bolisi Drafft ac i gychwyn yr ymgynghoriad 

statudol cyhoeddus ar gyfer ei fabwysiadu.  Gwelir copi o’r ddogfen drafft fel Atodiad 

1. 

 

 

2.0 YMGYNGHORIAD STATUDOL CYHOEDDUS   

 

2.1 Cychwynnodd yr ymgynghoriad ffurfiol ar 4 Tachwedd 2015 ac roedd yn agored am 

gyfnod o 21 diwrnod.  Diwrnod terfyn yr ymgynghoriad oedd 24 Tachwedd 2015. 

2.2 Yn unol â gofynion y Ddeddf Trwyddedu 2003, gwnaeth yr Uned Trwyddedu rhoi 
gwybod i’r partïon isod am yr ymgynghoriad cyhoeddus.    
 Heddlu Gogledd Cymru  

 Gwasanaeth Tan & Achub Gogledd Cymru  

 Bwrdd Iechyd Betsi Cadwaladr 

 Pobl/Cyrff sy’n cynrychioli busnesau a thrigolion y sir 

 Pobl/Cyrff sy’n cynrychioli deiliaid trwydded/tystysgrif gyfredol   

 
2.3 Parthed “Pobl/Cyrff sy’n cynrychioli busnesau a thrigolion y sir” fe wnaeth yr Uned 

Trwyddedu cysylltu â phob Clerc Cyngor Cymuned yng Ngwynedd rhoi gwybod i bob 

Cynghorydd am yr ymgynghoriad. 

 

2.4 Parthed “Pobl/Cyrff sy’n cynrychioli deiliaid trwydded/tystysgrif gyfredol” fe wnaeth yr 

Uned Trwyddedu cysylltu ag aelodau o grwpiau ‘Pubwatch’ a chysylltau Siambrau 

Masnach ar draws y sir. 

 

2.5 Yn ogystal i’r gofynion statudol uchod fe wnaeth yr Uned Trwyddedu: 

i. Paratoi eitem yn Rhaeadr ar gyfer rhoi gwybod i bob Cynghorydd am yr 

ymgynghoriad. 

ii. Paratoi datganiad i’r wasg.  

iii. Cysylltu â phob awdurdod cyfrifol arall sy’n bodoli o dan y Ddeddf Trwyddedu 

2003, h.y. Unedau Iechyd Amgylchedd, Safonau Masnach ac Iechyd a Diogelwch 

y Cyngor; Gwasanaeth Plant y Cyngor; Gwasanaeth Cynllunio'r Cyngor a 

Pharc Eryri. 

iv. Paratoi gwybodaeth ar gyfer tudalen “Dweud eich dweud” ar wefan y Cyngor. 



v. Paratoi pecyn wybodaeth i’w harchwilio ym mhob Siop Gwynedd a bydd ar 

gael i’w weld ar-lein.   

 

2.6 Gwelir copi of taflen cysylltu fel Atodiad 2.  

 

   

3.0 YMATEB I’R YMGYNGHORIAD   

 

3.1 Fe dderbyniodd yr Uned Trwyddedu un ymateb i’r ymgynghoriad oddi wrth Uwch 

Swyddog Polisi ac Ymchwil o ‘Alcohol Concern Cymru’, Caerdydd.  Roedd ei 

sylwadau yn berthnasol i’r 3 darn o’r Datganiad, sef darn 1. Cyflwyniad, darn 10. 

Amodau ac Atodiad 3 – Alcohol ac Iechyd yng Nghymru.  Gwelir copi o ymateb y 

swyddog fel Atodiad 3. 

 

i. Cyflwyniad - Mae’r ymatebydd o’r farn bod cyfle i’r awdurdod nodi fod Iechyd 

Cyhoeddus, er ei fod ddim yn un o’r amcanion trwyddedu, yn bwysig i’r awdurdod.  

Mae’n awgrymu dylwn addasu geiriad y ddogfen er mwyn annog ymgeiswyr i ddangos 

yn eu Hatodlen Weithredu sut byddent yn cyfrannu at nod y Cyngor o hybu ffyrdd 

iachach i fyw.    

 

Ymateb - Mae’r Uned Trwyddedu o’r farn bod cyflwyniad y ddogfen yn addas ond 

bod cyfle i addasu darn 2.14 o ran Sgôp a Graddau os mae’n dymuno cyfeirio at hybu 

iechyd yn ei ddatganiad.   

 

2.14 Bydd yr awdurdod trwyddedu yn ymgymryd â’i swyddogaethau trwyddedu 

mewn modd sydd yn sicrhau diogelwch cyhoeddus, yn cefnogi eiddo sydd yn cael eu 

rheoli’n dda ble mae deiliaid trwydded yn dangos sensitifrwydd tuag at effaith bosib 

gweithgareddau trwyddedig ar breswylwyr lleol a busnesau eraill, ac yn gwarchod 

preswylwyr rhag effeithiau andwyol.   
 

Opsiwn i addasu’r paragraff fel a ganlyn:  

 

2.14  Bydd yr awdurdod trwyddedu yn ymgymryd â’i swyddogaethau trwyddedu 

mewn modd sydd yn  

i. sicrhau diogelwch cyhoeddus,  
ii. cefnogi eiddo sydd yn cael eu rheoli’n dda, ble mae deiliaid trwydded yn 

dangos sensitifrwydd tuag at effaith bosib gweithgareddau trwyddedig ar 

breswylwyr lleol a busnesau eraill,  
iii. cefnogi eiddo sydd yn hyrwyddo ffyrdd iachach ac yfed alcohol cyfrifol, a 
iv. gwarchod preswylwyr rhag effeithiau andwyol. 

 

ii. Amodau - Mae’r ymatebydd o’r farn dyle bod y datganiad yn cynnwys atodiad sy’n 

rhestru amodau cryf gall cael eu gosod ar drwyddedau er mwyn rhwystro 

hyrwyddiadau anghyfrifol ac arddangosfeydd o alcohol.   

 

Ymateb - Mae’r Uned Trwyddedu o’r farn bod paragraff 10.3.5 a 10.3.6 yn esbonio’r 

sefyllfa parthed gosod amodau yn glir.  Yn unol â’r Ddeddf ni ddylid bod yr 

Awdurdod Trwyddedu yn defnyddio amodau safonol.      

 

 

iii. Atodiad 3 – Mae’r ymatebydd yn croesawu Atodiad 3 yn y ddogfen ond o’r farn dyle 

bod o’n cynnwys fwy o ystadegau. 

 

Ymateb - Mae Atodiad 3 wedi cael ei baratoi ar y cyd gyda’r cynghorau lleol eraill 



Gogledd Cymru.  Dyma’r cynnwys cafodd ei gytuno gan y chwe awdurdod lleol.   

 

  

4.0 DEWISIADAU 

 

4.1 Gofynnir i’r pwyllgor penderfynu os oes angen addasu paragraff 2.14 o’r datganiad 

drafft fel y dangosir uchod ac os yw ymateb yr Uned Trwyddedu i’r sylwadau am 

Amodau ac Atodiad 3 yn dderbyniol. 

 

 

5.0 ARGYMHELLIAD   

 

5.1 Gofynnir y Pennaeth Adran Rheoleiddio am gymeradwyaeth gan y Pwyllgor i 

gyflwyno’r Datganiad o Bolisi Trwyddedu i’r Cyngor Llawn ei ystyried ar 10 Rhagfyr 

2015.



 


